
OpenAI Ilon Maskyň hüjümlerini we “galp birleşmek tekliplerini”
duruzmak üçin garşylykly arz iberdi.

OpenAI Ilon Masky “ýaramaz niýetli hereketlerde”, kompaniýanyň işine zyýan ýetirmek we
esasy emeli intellekt taslamalaryna gözegçilik etmegi maksat edinmekde aýyplap garşylykly
kazyýet arzyny berdi.

Bu baradaky habary gurama X platformasyndaky postunda yglan edip, “Ilonyň soňsuz
hüjümleri OpenAI-y haýallatmak we şahsy bähbit gazanmak synanyşygy” diýip belleýär.

Arzda “Maskyň yzygiderli hüjümleri, şol sanda soňky galp birleşmek synanyşygy, OpenAI-yň
geljegine päsgel berýär we duruzylmalydyr” diýilýär. Aklawçylar Maskyň indiki
hereketlerine gadaganlyk girizmegi hem-de öň ýeten zyýan üçin ony jogapkär etmegi talap
edýärler.

Mask, OpenAI-yň esaslandyryjylarynyň biri hökmünde, öňem birnäçe gezek kompaniýany
adamzadyň bähbidi üçin emeli intellekti ösdürmek missiýasyndan ýüz öwürmekde tankyt
edipdi. Baharda kazyýet işini başlatdy, ýöne soň ony yzyna aldy, soňra bolsa awgust aýynda
täze birini hödürledi.

Jogap hökmünde OpenAI “Ilon Mask OpenAI-yň söwda kompaniýasyna öwrülmegini isledi”
diýlip atlandyrylan post çap edip, muny içki hatlar bilen tassyklady.

2025-nji ýylyň başynda Mask OpenAI-y $97,4 milliarda satyn almak teklibini hödürläp,
kompaniýanyň “açyk we howpsuz ýörelgelere gaýdyp gelmelidigini” aýtdy. Direktorlar
geňeşi bu inisiatiwany biragyzdan ret edip, ony şu günki kazyýet işinde “galpçylyk” diýip
atlandyrdy.

Taraplaryň arasynda kazyýet işine 2026-njy ýylyň baharynda dowam ediler.


